ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Անհրաժեշտությունը
««Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության նախագծի (այսուհետ՝ Նախագիծ) ընդունումը պայմանավորված է Մարդու իրավունքների պաշտպանի՝ որպես կանխարգելման ազգային մեխանիզմի գործունեության շարունակական բարելավման ապահովմամբ։ 
Մասնավորապես.
1. Միավորված ազգերի կազմակերպության «Խոշտանգումների և այլ դաժան, անմարդկային կամ արժանապատվությունը նվաստացնող վերաբերմունքի կամ պատժի դեմ» 1984 թվականի կոնվենցիայի 2002 թվականի դեկտեմբերի 18-ին ընդունած կամընտիր արձանագրությամբ (այսուհետ՝ Կամընտիր արձանագրություն) նախատեսված է Կանխարգելման անկախ ազգային մեխանիզմի ստեղծումը, որը պետք է օժտված լինի լայն լիազորություններով, ունենա ազատ մուտքի և համապատասխան ուսումնասիրությունների անցկացման հնարավորություն բոլոր այն վայրերում, որտեղ մարդիկ կարող են զրկված լինել ազատությունից: Խոշտանգումների կանխարգելման ազգային մեխանիզմի կարգավիճակը վերապահված է Հայաստանի մարդու իրավունքների պաշտպանին:
Կանխարգելման ազգային մեխանիզմի կարգավիճակով Մարդու իրավունքների պաշտպանի գործունեության նպատակն է խոշտանգումների և այլ դաժան, անմարդկային կամ արժանապատվությունը նվաստացնող վերաբերմունքի կանխարգելումն ազատությունից զրկման վայրերում («Մարդու իրավունքների պաշտպանի մասին» ՀՀ սահմանադրական օրենքի 27-րդ հոդված):
Այս ոլորտում Մարդու իրավունքների պաշտպանի գործունեությունն ուղղված է երկրում յուրաքանչյուր անձի պաշտպանությանը խոշտանգումից, արժանապատվությունը նվաստացնող կամ անմարդկային վերաբերմունքից ու պատժից, որոնք հավաքական հասկացությամբ կոչվում են վատ վերաբերմունք: Հարցը հատկապես զգայուն է, քանի որ վերաբերում է այնպիսի վայրերի, որտեղ անձինք զրկված են ազատությունից (քրեակատարողական հիմնարկներ, ձերբակալված անձանց պահելու վայրեր, հոգեբուժական կազմակերպություններ և այլն) և պահվում են սեփական կամքին հակառակ: 
Որպես կանխարգելման ազգային մեխանիզմ՝ Պաշտպանն իրավասու է իրականացնելու պարբերական, ինչպես նաև ըստ անհրաժեշտության այցեր ազատությունից զրկման վայրեր (ձերբակալված և կալանավորված անձանց պահելու վայրեր, քրեակատարողական հիմնարկներ, հոգեբուժական կազմակերպություններ, կայազորային կարգապահական մեկուսարաններ, ազատությունից զրկված անձանց տեղափոխելու համար նախատեսված տրանսպորտային միջոցներ և այլն):
2011 թվականին Կամընտիր արձանագրության 26-րդ հոդվածի համաձայն ստեղծվել է Կամընտիր արձանագրության հատուկ ֆոնդը (այսուհետ՝ Ֆոնդ) (OPCAT Special Fund), որն աջակցում է խոշտանգումների կանխարգելմանն ուղղված նախագծերին: Նախագծերի նպատակն է իրականացնել ՄԱԿ-ի Խոշտանգումների կանխարգելման ենթակոմիտեի առաջարկությունները՝ պետություն կատարված այցից հետո: 
ՀՀ մարդու իրավունքների պաշտպանի աշխատակազմը «Կանխարգելման ազգային մեխանիզմի կարողությունների ընդլայնում և Հայաստանում խոշտանգումների կանխարգելման նպաստում» ծրագրի իրականացման առաջարկ է ներկայացրել Ֆոնդին, որը վերջինիս կողմից ընդունվել է: Ծրագրի իրականացումը նախատեսված է 2026 թվականին: Ֆոնդի կողմից դրամաշնորհային աջակցությունը կազմում է 20 026 (քսան հազար քսանվեց)  ԱՄՆ դոլար (USD): 
Ծրագիրը նախատեսվում է իրականացնել՝ 1060 11003 «Կանխարգելման ազգային մեխանիզմի կարողությունների ընդլայնում և Հայաստանում խոշտանգումների կանխարգելման նպաստում» և 1060 31005 «ՀՀ մարդու իրավունքների պաշտպանի աշխատակազմի կանխարգելման ազգային մեխանիզմի գործառույթները իրականացնող ստորաբաժանման տեխնիկական հագեցվածության բարելավում» ծախսային միջոցառումների միջոցով:
[bookmark: _Hlk227588335]Ծրագրի նպատակն է նպաստել 2013 թվականի նոյեմբերի 15-ի ՄԱԿ-ի Խոշտանգումների կանխարգելման ենթակոմիտեի՝ Հայաստան կատարված այցի վերաբերյալ զեկույցի[footnoteRef:1] առաջարկությունների շարունակական կատարմանը: Առաջարկությունները մասնավորապես վերաբերում են Կանխարգելման ազգային մեխանիզմի կարողությունների ամրապնդմանը, շահագրգիռ պետական կառույցների ներկայացուցիչների գիտելիքների և հմտությունների զարգացմանը, ինչպես նաև Կանխարգելման ազգային մեխանիզմի վերաբերյալ իրազեկվածության բարձրացմանը:  [1:  Տե՛ս https://tbinternet.ohchr.org/_layouts/15/treatybodyexternal/Download.aspx?symbolno=CAT%2fOP%2fARM%2f1&Lang=en կայքէջում:] 

[bookmark: _Hlk230623100][bookmark: _Hlk230623295]Ծրագիրը նպատակ ունի բարձրացնել ՄԱԿ-ի Խոշտանգումների դեմ կոմիտեի սկզբունքների ներդրման մակարդակը, բարելավել ազատությունից զրկման վայրեր մշտադիտարկման այցերի իրականացման, նման վայրերում պահվող անձանց հետ առանձնազրույցների վարման (կենտրոնանալով խոցելի խմբերի վրա) և զեկույցների կազմման մեթոդաբանությունը, հանրային իրազեկման քարոզարշավի և այլ միջոցառումների միջոցով բարձրացնել ՀՀ կանխարգելման ազգային մեխանիզմի դերի և մանդատի վերաբերյալ իրազեկվածության մակարդակը, կազմակերպել Կանխարգելման ազգային մեխանիզմի ստորաբաժանման աշխատակիցների և իրավասու պետական մարմինների համապատասխան ծառայողների վերապատրաստման դասընթացներ և իրականացնել այլ միջոցառումներ: Ինչպես նաև աջակցել, որպեսզի Կանխարգելման ազգային մեխանիզմի կողմից ՀՀ կառավարությանը ներկայացրած առաջարկությունները արդյունավետորեն ինտեգրվեն ազգային քաղաքականության և գործելակերպի մեջ: Նախագիծը կնպաստի Հայաստանում մարդու իրավունքների պաշտպանության ավելի թափանցիկ և հաշվետու համակարգի ստեղծմանը, որը լիովին համապատասխանում է միջազգային չափանիշներին և պարտավորություններին:
Նախագիծը նախատեսում է զարգացնել Կանխարգելման ազգային մեխանիզմի աշխատակիցների և փորձագետների գիտելիքներն ու մասնագիտական հմտությունները։
Նախագիծը կներառի Կանխարգելման ազգային մեխանիզմի համար ստանդարտ գործառնական ընթացակարգերի մշակումը և ինստիտուցիոնալացումը՝ համաձայն խոշտանգումների կանխարգելման ենթակոմիտեի կողմից արված առաջարկությունների։ 

2. Ընթացիկ վիճակը
Մարդու իրավունքների պաշտպանի՝ որպես կանխարգելման ազգային մեխանիզմի գործառույթները իրականացնող ստորաբաժանման անձնակազմը մարդկային ռեսուրսների հոսունությամբ պայմանավորված փոփոխվում է, ինչի արդյունքում 2025 թվականի ընթացքում վերոնշյալ ստորաբաժանումում ընդգրկվել են նոր աշխատակիցներ և փորձագետներ։ Վերջիններս կարիք ունեն մասնագիտական կարողությունների և հմտությունների զարգացման՝ համապատասխանեցնելով դրանք ՄԱԿ-ի Խոշտանգումների կանխարգելման ենթակոմիտեի առաջարկություններին և ոլորտին վերաբերելի ազգային և միջազգային չափանիշներին, այդ թվում՝ ազատազրկման վայրերի մոնիթորինգի մեթոդաբանության և հաշվետվությունների համակարգի վերաբերյալ։
Կանխարգելման ազգային մեխանիզմի անձնակազմը կարիք ունի գիտելիքների վերազինման նաև քրեակատարողական հիմնարկներում առողջապահական հարցերին առնչվող միջազգային չափանիշների վերաբերյալ, դատարանների խցերի, հոգեբուժական հաստատությունների, սոցիալական խնամքի հաստատությունների և ազատությունից զրկված անձանց տեղափոխող տրանսպորտային միջոցների մոնիթորինգի մեթոդաբանության վերաբերյալ հմտությունների զարգացման: 
2025 թվականին քրեակատարողական հիմնարկներում արձանագրված մահերի թվի էական աճը, ինչպես նաև ինքնասպանությունների և ինքնավնասման դեպքերի աճը, առաջ է բերում կանխարգելման ազգային մեխանիզմի ներկայացուցիչների կողմից ոլորտի վերաբերյալ մասնագիտացված վերապատրաստման և փորձի փոխանակման անհրաժեշտություն՝ դրանց կանխարգելմանն ուղղված արդյունավետ գործիքների ներդրման վերաբերյալ:
Չնայած Մարդու իրավունքների պաշտպանի ոլորտում ակտիվ աշխատանքին, այնուամենայնիվ, կարիք կա Կանխարգելման ազգային մեխանիզմի հաղորդակցման ռազմավարության մշակման, որը կնպաստի բարձրացնել վերջինիս գործունեության թափանցիկությունը, հանրային իրազեկվածությունը և քաղաքացիական հասարակությանը պարբերաբար կտեղեկացնի Կանխարգելման ազգային մեխանիզմի մանդատի, գործունեության, դրա շրջանակներում արդյունքների արձանագրման, խորհրդատվական խորհրդի կողմից իրականացվող աշխատանքին՝ կենտրոնանալով կալանքի տակ գտնվող անձանց նկատմամբ խոշտանգումների և վատ վերաբերմունքի կանխարգելման գործում նրանց դերի վրա:
Կարևոր է նաև Կանխարգելման ազգային մեխանիզմի աշխատանքի թվայնացումը, որի նպատակով գործընկեր միջազգային կազմակերպության աջակցությամբ 2025 թվականի ընթացքում մշակվել է տվյալների հավաքագրման, մշակման և վերլուծման շտեմարան։ Շտեմարանի կիրառման արդյունավետությունը բարձրացնելու նպատակով Կանխարգելման ազգային մեխանիզմը կարիք ունի տեխնիկական վերազինման, մասնավորապես, նոր սարքավորումների ձեռք բերման, այդ թվում՝ դյուրակիր համակարգչի և գրասալիկների (պլանշետներ)՝ տվյալների շտեմարանում դրանց հավաքագրման և մոնիթորինգի համար: Նշված տեխնիկական միջոցները կօգտագործվեն ազատությունից զրկման վայրեր պարբերաբար այցելությունների ժամանակ, ինչը կանխարգելման ազգային մեխանիզմի ներկայացուցիչներին հնարավորություն կտա արդյունավետորեն գրանցել հավաքագրված տեղեկատվությունը և կբարելավի վերլուծությունը:
Կանխարգելման ազգային մեխանիզմը պարբերաբար իրականացնում է քննարկումներ և միջոցառումներ, որոնք ուղղված են Մարդու իրավունքների պաշտպանի՝ որպես կանխարգելման ազգային մեխանիզմի գործունեության արդյունքների ամփոփման և հասարակության հանդեպ հաշվետվողականությանը, քաղաքացիական հասարակության ներկայացուցիչների հետ համագործակցությանը և վերջիններիս կողմից բարձրացվող հարցերի նկատմամբ ռազմավարական ուղղությունների մշակմանը։ Նշվածի շարունակականությունը ապահովելու, ինչպես նաև դրա արդյունավետությունը ապահովելու համար անհրաժեշտ է այդպիսի միջոցառումների շարունակական կազմակերպում։

3. Առաջարկվող նախագծի կարգավորման բնույթը
Նախագծով առաջարկվում է «Հայաստանի Հանրապետության 2026 թվականի պետական բյուջեի մասին» օրենքի 2-րդ ու 6-րդ հոդվածների աղյուսակներում կատարել փոփոխություններ, N 1 հավելվածի N 2 և N 5 աղյուսակներում և Հայաստանի Հանրապետության կառավարության 2025 թվականի դեկտեմբերի 25-ի «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշման NN 2, 3, 4, 5, 9, 9.1 և 10 հավելվածներում կատարել փոփոխություններ ու լրացումներ` համաձայն NN 1, 2, 3, 4, 5, 6,7 և 8 հավելվածների։
Հաշվի առնելով, որ ներկայացվող նախագծում ներառված ծախսային միջոցառումը հանդիսանում է արտաքին պաշտոնական դրամաշնորհ` ստացված այլ պետությունից, ապա ծրագրով սահմանված գործողություններն իրականացնելուց հետո առաջացած տնտեսումներն ամբողջությամբ պետք է վերադարձվեն ֆինանսավորող կողմին:

4. Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
5. Նախագծի շահառուները
· Մարդու իրավունքների պաշտպանի աշխատակազմ, փորձագետներ, ներառյալ Կանխարգելման ազգային մեխանիզմ և վերջինիս փորձագետներ
· Պետական պաշտոնատար անձինք,
· Հասարակական կազմակերպություններ
· Ազատությունից զրկված անձինք
· Ազատությունից զրկման վայրերի ներկայացուցիչներ (քրեակատարողական հիմնարկներ, հոգեբուժական հաստատություններ, ձերբակալվածների պահման վայրեր և այլն)։

6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ Մարդու իրավունքների պաշտպանի աշխատակազմի կողմից:

7. Ակնկալվող արդյունքը
· Մարդու իրավունքների պաշտպանի աշխատակազմի, մասնավորապես Կանխարգելման ազգային մեխանիզմի ներկայացուցիչների և փորձագետների կարողությունների ամրապնդում,
· Կանխարգելման ազգային մեխանիզմի մանդատի և դերի, ինչպես նաև ոլորտի առկա խնդիրների վերաբերյալ իրազեկվածության բարձրացում,
· Ազատազրկման վայրերի ներկայացուցիչների գիտելիքների և կարողությունների ընդլայնում՝ ՄԱԿ-ի խոշտանգումների դեմ կոնվենցիայի, ԵԽ Խոշտանգումների կանխարգելման կոմիտեի և միջազգային համապատասխան այլ չափանիշների վերաբերյալ,
· Կանխարգելման ազգային մեխանիզմի տեխնիկական վերազինում,
· Կանխարգելման ազգային մեխանիզմի թափանցիկության և հաշվետվողականության բարձրացում։

8.  Հայաստանի Հանրապետության կառավարության «Հայաստանի Հանրապետության 2026 թվականի պետական բյուջեի մասին» օրենքում և Հայաստանի Հանրապետության կառավարության 2026 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն
Հայաստանի Հանրապետության կառավարության «Հայաստանի Հանրապետության 2026 թվականի պետական բյուջեի մասին» օրենքում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
9. Հայաստանի Հանրապետության կառավարության «Հայաստանի Հանրապետության 2026 թվականի պետական բյուջեի մասին» օրենքում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում

Հայաստանի Հանրապետության կառավարության «Հայաստանի Հանրապետության 2026 թվականի պետական բյուջեի մասին» օրենքում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ պետական բյուջեում ծախսերը և եկամուտները կավելանան 7524,3 հազար (յոթ միլիոն հինգ հարյուր քսանչորս հազար երեք հարյուր) ՀՀ դրամով:
Հետևաբար, «Կանխարգելման ազգային մեխանիզմի կարողությունների ընդլայնում և Հայաստանում խոշտանգումների կանխարգելման նպաստում» միջոցառմանը փորձագետ ներգրավելու նպատակով գնումներ կատարելու ընթացակարգն անհրաժեշտ է կազմակերպել մեկ անձից գնում կատարելու միջոցով՝ Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 23-րդ կետի 1-ին ենթակետի, իսկ ներկայացուցչական ծախսերը՝ N 526-Ն որոշմամբ հաստատված կարգի 23-րդ կետի 4-րդ ենթակետի 10-րդ տողի համաձայն։
Նշված միջոցառման շրջանակներում.
- «միջոցառումների հետ կապված ծառայությունների (79951100/501)» ձեռքբերման նպատակով, «Գնումների մասին» ՀՀ օրենքի 15-րդ հոդվածի 6-րդ մասի պահանջներին համապատասխան, կազմակերպվել է ՄԻՊԱ-ԷԱՃԾՁԲ-26/24-1 ծածկագրով գնման ընթացակարգ։
-- «վարչական սարքավորումների (30211200/501 և 30211290/501)» ձեռքբերման նպատակով, «Գնումների մասին» ՀՀ օրենքի 15-րդ հոդվածի 6-րդ մասի պահանջներին համապատասխան, կազմակերպվել է ՄԻՊԱ-ԷԱՃԱՊՁԲ-26/8-1 ծածկագրով գնման ընթացակարգ։
[bookmark: _Hlk123819136]10. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
[bookmark: _GoBack]Նախագիծը համապատասխանում է ՀՀ կառավարության 2021 թվականի օգոստոսի 18-ի «ՀՀ կառավարության 2021–2026 թվականների ծրագիր» N 1363-Ա որոշման հավելվածի 5.2 կետով սահմանված «Մարդու իրավունքների պաշտպանություն» ռազմավարության պահանջներին։ Մասնավորապես՝ Կառավարությունը վճռականորեն շարունակելու է իր քաղաքականությունը՝ ուղղված խոշտանգման, անմարդկային ու արժանապատվությունը նվաստացնող վերաբերմունքի կանխարգելմանն ու հետապնդմանը։
Նախագիծը համապատասխանում է ՀՀ կառավարության 2021–2026 թվականների ծրագրի այն առաջնահերթություններին, որոնք վերաբերում են մարդու իրավունքների պաշտպանության համակարգի կատարելագործմանը, պետական ինստիտուտների կարողությունների զարգացմանը, միջազգային չափանիշների ներդրմանը և հանրային կառավարման արդյունավետության բարձրացմանը։
Մարդու իրավունքների պաշտպանի աշխատակազմի, մասնավորապես Կանխարգելման ազգային մեխանիզմի ներկայացուցիչների և փորձագետների, ինչպես նաև պետական մարմինների ներկայացուցիչների կարողությունների ամրապնդումը կնպաստի խոշտանգումների և վատ վերաբերմունքի կանխարգելման ազգային համակարգի արդյունավետության բարձրացմանը, ազատությունից զրկման վայրերի մշտադիտարկման որակի բարելավմանը, ինչպես նաև Հայաստանի կողմից ստանձնած միջազգային պարտավորությունների, այդ թվում՝ Խոշտանգումների դեմ ՄԱԿ-ի կոնվենցիայի կամընտիր արձանագրության (OPCAT) պահանջների առավել արդյունավետ իրականացմանը։

